
 

 
TTB Página 1 de  Programa No. 0455 

PROGRAMA No. 0455 

ROMANOS 

Cap. 1:5 - 10 

             Maitei angirữ che rendúva. Ñañepyrữ ñande estudio  Romanos rehegua. Ko árape  

ñamyesakȃvéta ko capítulo 1.  Ñane programa mboyve guápe ñamyesakȃ Kuri ko capítulo 1.  

Roguerovia rehecha kuaa pe he’íva ko capítulope tuicha mba’eha. Dr. W. Kelly ohai péicha ko 

capítulo 1 rehe.  “Emoñe’ẽ oimeháme pe Antiguo Testamento ha embojoja Romanos capítulo 1 

rehe.  Rehecha kuaáta ojoavyha, maerȃpa ojehai ha mba’éicha rupípa ojehai.”Umi versículo 3 ha 

4pe, jahecha kuaa he’íva apóstol Pablo he’íma vaekue voi umi profeta kuéra Antiguo 

Testamentope.  Ñandejára voi he’i oikótaha péicha. Pe evangelio, angirữ che rendúva, ndaha’éi 

Pablo térȃ che amoñepyrữva.  Jahecha avei pe evangelio ha’e Jesucristo.”  Ambue ñe’ẽme, pe  

evangeliope ñamomba’evéva ha’e Jesucristo.   Pévape ojoavy pe religión ha pe jajerovia 

Jesucristo rehe.  Nañañe’ẽi ko’ápe peteî religión rehe, ñañe’ẽ Cristo Jesús rehe.  Ambue mba’e 

he’íva Pablo ha’e Jesucristo onace hague peteî virgengui.  Omombe’u ha’eha David ñemoñare; 

ohechaukáva ha’eha yvypóra.  Avei ohechauka ha’eha Ñandejára Ra’y ipu’akapáva.  Ko’ȃva 

mba’e ipu’aka rupi Jesús pe mano rehe.  Jesucristo oresucitavo ohechauka ipu’akapaha.  Umi 

evangeliope jajuhu Jesucristo oikove ramo guare ko yvy ári, ojejapo’i ha oñemboyke ramo guare 

chupe yvypóra apytépe.  Jahecha kuaa ikane’ȏ ha oguapy ramo guare pe pozo ykére opytu’u 

haḡua.  Opakuévo jajuhu omano asy hague pe kurusu rehe. Pe kurusu rehe raẽte ñamaña 

jajeroviávo Jesús rehe jajesalva haḡua.   “Ojeapo'i ha ojejei chugui,opa mba'e hasy chupe, jeiko 

asýre ojepokuaa,ojejere chugui ndojehechaséigui chupe. Roguereko ijaheipy ramo ha 

ndorojapói mba'evérõ,” ha Cristo oikove jevy omanóva apytégui.  Péva ohechauka ndojavýi 

hague he’ívo: “Jesús he'i chupe kuéra:--Peẽ niko ko yvy pegua, che katu yvága pegua. Peẽ niko 

ko yvy arigua, che katu ndaha'éi yvy arigua.,” pe capítulo 8pe, San Juanpe.  Pe hete osẽ pe 

oñemoî haguégui.  Pe mano ndaipu’akái Jesús che Salvador rehe.  Jesús oî ramo guare kurusu 

rehe he’i isýpe: “-Na upépe ne memby,” ñamoñe’ẽ háicha pe capítulo 19pe evangelio San Juan, 

versículo 26pe.  Jesús ojapo ramo guare pe imilagro ñepyrữha  Caná de Galileape, he’i isýpe: 

“Mba’ére piko ere chéve upéva?Ne’îra gueteri niko oḡuahe chéve che ára.”  Ha ko’aḡa Jesús oî 

pe kurusu rehe oḡuahe rupi hi’aravo.  Omano kurusu rehe ha resucita pu’aka reheve.   

Oî ambue añetegua iporȃva ñane mandu’áva hese, ha ha’e pe Cristo oikove jevýva ha’e pe 

oguapýva ko’aḡa Ñandejára akatúa gotyo, ojeruréva pe Itupao rehe Itúva Ñandejárape ha ome’ẽ 

umi ojeroviáva hesépe pu’aka ha py’aguapy.  Roguerovia umi Tupaoha rupi sa’i oñeñe’ẽ Cristo 

rehe.  Cristo rehe ñane mandu’a vaerȃ ko’aḡa rupi.  ¿Mba’épa ha’e ndéve ḡuarȃ Cristo ko’aḡa 

rupi, angirữ che rendúva?  ¿Ndépa reñe’ẽ pe Cristo oikovéva ndive?  Jahecha kuaa pe 

iresurrección rupive Jesucristo ou jevýtaha Juez ha Rey ramo.  Ha’e pe Rey Ruvicha. Ha’e 

oipe’áta pe angaipa ha oisambyhýta teko jojápe ko arapy. Ombojovakéta yvypóra kuérape! 

Pablo he’i umi filósofo kuérape oîva Atenaspe: “Aipórõ, Ñandejára ñemoñare ñande rekópe, 

nañaimo'ãi vaerã Ñandejára ojoguaha umi ta'ãnga óro, pláta térã itágui guápe. 30 Ñandejára 

yma oheja reínte vaekue yvypóra kuéra kuaa'ỹ, ko'ágã katu he'i opavavépe opa rupi ojevy haguã 

ha'e gotyo, 31 Ñandejára omoĩ haguére peteĩ ára ombojovake haguã opa yvypórape teko jojápe, 

peteĩ kuimba'e rupi, ha'e oiporavo vaekue, ha upéva ohechauka opavavépe omoingove jevývo 

chupe.”  Pe Jesucristo oikove jevy rupi, angirữ che rendúva, peteî árape nembojovakéta.  Nde 

ikatu rejerovia Cristo rehe, ha nde rejeroviái ramo hese nembojovakéta mba’éicha rupípa nde 

rejeroviái hese nde Salvador ramo.  Nde jehegui reínte ndaikatu mo’ȃi rejesalva, reikotevẽ 

rejerovia Jesucristo rehe nde Salvador ramo. 

Ñamoñe’ẽ pe versículo 5 ko capítulo 1gui, Romanospe: 

Romanos 1:5 “Jesucristo rupi, Ñandejára che mbojerovia ha ojapo che hegui apóstol, ha 

añemoĩ amba'apo, opa tetãme oĩ haḡua ogueroviáva chupe ha ojapóva hembipota.” 

Ñandejára ñande salva, angirữ che rendúva, imba’e porȃ rupínte.  Mavavéva nda jajesalva 

mo’ȃi Ñandejára na imba’e porȃi ramo ñane ndive.  Jesús rupive ñande salva Ñandejára.  He’i 

ko’ápe: “Jesucristo rupi.” -- Ñandejára Túva ha’e pe Tekove añete ha Jesucristo rupive ñaiméta 

hendive.  “Jesucristo rupive jaguereko salvación.” Pablo ha’e pe apóstol umi gentilpe ḡuarȃ. 

Pe, “ gracia” ha pe“ apostolado”  tuicha mba’e.  “Pe gracia” ohupyty opavavépe ha pe 

“apostolado” ha’e Ñandejára oiporavóvape ḡuarȃnte.  Pe “Gracia” rehe oñe’ẽ pe apóstol.  Opa 

mba’e Ñandejára ome’ẽ chupe igracia rupive, pe  salvación  ha pe apostolado avei.  “Pe gracia” 

he’ise pe Ñandejára ome’ẽva ñandéve, pe ñande jehegui reínte ndaikatúiva jahupyty.  Pe 

“gracia,” rupive Ñandejára oheja oike yvágape umi iñangaipávape. 

Pe “apostolado” ha’éva umi Ñandejára oiporavóva pente ḡuarȃ; ha opavave ogueroviáva 

Ñandejárape ha’e ojokuái.  Pe “apóstol” he’ise “ojejokuáiva,” ha’e peteî testigo omombe’úva 

Ñandejára marandu.  Ñandéve avei Ñandejára ome’ẽ pe “ gracia ha pe apostolado.”  Nde 

rejerovia ramo, angirữ che rendúva Jesucristo rehe nde Salvador ramo, remombe’u vaerȃ pe 

Ñandejára Ñe’ẽ. Péva ojapo vaerȃ umi oñeme’ẽ vaekue chupe “pe gracia ha pe apostolado.” 

Ñamoñe’ẽ ko versículo 5pe: “opa tetãme oĩ haḡua ogueroviáva chupe ha ojapóva 

hembipota.” Péva he’ise: “jajeroviávo jajapo Ñandejára Ñe’ẽ.”  Jajerovia ramo jajapo 

Ñandejára he’íva.  Jaikuaa jajerovia raẽ vaerȃ jajapo haḡua Ñandejára Ñe’ẽ.  Apóstol Pablo oho 

ramo guare Damascope pe oporandu ñepyrữva ha’e: “¿Ñandejára mba’épa reipota ajapo?  

Ojerovia rupi ojesalva ha upe rire oporandu: “¿mba’épa reipota ajapo?”  Pe jerovia ñande 

salváva ñane pytyvȏ jajapo haḡua Ñandejára Ñe’ẽ.  Pe purahéi he’i pe añetegua: “Jaiko ramo 

Ñandejára ndive.”  Añetehápe, “revy’ase ramo rejapo vaerȃ Ñandejára Ñe’ẽ.”  Ko epístola 

oñepyrữ oñe’ẽ pe Ñandejára Ñe’ẽ ojapóva ha upéicha avei opa. Pe capítulo 16, versículo26pe ko 

epístolape he’i: “ha ko'ágã oñemyesakãva umi maranduhára kuatiañe'ẽ rupi, Ñandejára opa'ỹva 

omoĩka vaekue. Ko mba'e ñemi Ñandejára rembipota rehegua, ojekuaauka opa tetãme, 

oguerovia ha ojapo haguã.”  Ko ñe’ẽ – opa tetȃme– ha’e umi judío ha judio’ȳva. 

Pe doctrina añetéva tuicha mba’e. Nde ndaikatúi ha’e pe juky yvy arigua nde reguerekói 

ramo  umi mokȏi mba’e oîva jukýpe.  Pe juky oguereko mokȏi mba’e: pe sodio  ha pe cloruro.  

Pe sodio ha’eño ñane mbohasy. Pe cloruro ha’eño ñane mbyaínte avei. Ha rembojehe’ávo 

oñondive ko’ȃva mokȏi mba’e oiko chugui juky ñaikotevẽtéva.  Pe evangelio ha’e jajapo haḡua 

Ñandejára Ñe’ẽ, angirữ che rendúva ha péva pe jerovia rehe oñe’ẽ Pablo. Ñamoñe’ẽ pe versículo 

6 ko capítulo 1gui, Romanospe.   

Romanos 1:6  “Umíva apytépe peime avei peẽ, peikóva Rómape. Ñandejára pende rayhu 

ha pende poravo peime haguã Jesucristo ndive, peẽ hína Ñandejára mba'e.” 

Ko versículo 6pe opakuévo he’i: “ha pende poravo peime haguã Jesucristo ndive.”  Pe ñe’ẽ 

“poravo” he’ise pe oñemombe’u vaekue chupe pe Ñandejára Ñe’ẽ ojerovia haḡua hese.  Umi 

epístolape he’ise “Ñandejára Ñe’ẽ ñande poravo imba’e porȃ rupínte.”  Umi ojeporavóva ha’e pe 

ohendu ha ogueroviáva pe Ñandejára Ñe’ẽ. Apóstol Pablo he’i umi cristiano kuéra oîva  

Romape, chupe kuéra ojeporavo oguerovia haḡua pe evangelio ha chupe kuéra ojeporavo“ oime 

haguã Jesucristo ndive.” 

Umi ojeporavóva ha’e umi ohendúva.  Oî umi nohendúiva.  Jesucristo omyesakȃ porȃ péva 

he’i ramo guare: “Che ovecha ohendu che ñe’ẽ ha che aikuaa chupe kuéra, ha ha’e kuéra ojapo 

che ñe’ẽ.”  Ha’e ne renói ha nde rehendu. Nde nde regueroviái ramo, ne reiméi umi ojeporavóva 

apytépe.  Ha reguerovia ramo reime umi ojeporavóva apytépe. 

 Dr. Stifler, peteî oñemoarandúva Bibliape, oñe’ẽ irundy mba’e rehe ojuhúva ko’ȃva 6 

versículope, jahecha kuaa vaerȃ jahasa mboyve ambue versículope: 

1.  Pe peteî mba’e ha’e “Pablo ome’ẽ peteî marandu oîva Ñandejára Ñe’ẽme.” 

2.  Pe mokȏiha mba’e “pe marandu ha’e pe Cristo oikove jevýva rehegua.” 

3.  Mbohapyha mba’e, “pe marandu ha’e opavavépe ḡuarȃ.” 

4.  Ha irundyha mba’e, “Pe marandu ha’e jajerovia ha  jajapo haḡua Ñandejára Ñe’ẽ ñe’ẽ.” 

Jahasa ko’aḡa pe versículo 7pe: 

Romanos 1:7 “Ñandejára ñande Ru ha Jesucristo tohekuavo imba'e porãngue ha ipy'a 

guapy pende ári.” 

Pablo ohai umi cristiano kuéra Roma peguápe.  Péicha omoñepyrữ pe ikuatia ñe’ẽ.  Jahecha 

kuaa he’i ko’ápe: “Ñandejára Jesucristo tohekuavo imba'e porãngue.”  Ñandejára ohayhu umi 

cristiano kuéra oîva Romape.  Jahecha kuaa Ñandejára jahasa vai ramo jepe ñande rayhu.  Pe 

Ñandejára rehe ojeroviáva ko’aḡa rupi ovy’a ha ipy’a guapy vaerȃ. 

Ko versículo 7pe he’i avei: “ha ipy'a guapy pende ári.”  Ha péva he’ise “pene marangatu”.”  

Pe versículo 1pe ja’e Kuri Pablope Ñandejára ohenói  apóstol ramo. Cristo rupive pe 

iñangaipávape Ñandejára omomarangatu.  Ndaha’éi pe hembiapo porȃ rupi, Cristo Jesús 

rupivénte.  Ha jaikuaa pe imarangatúva oiko vaerȃ imarangatúvaicha.  Ndaipóri ni peteîva réra 

Bibliape ijehegui reínte imarangatúva. Cristo añoite.  Filipenses, capítulo 4, versículo 21pe, 

apóstol Pablo he’i: “Pemoguahẽ che maitei opa umi Jesucristo rupi, Ñandejára mba'évape hína. 

Umi ñane pehẽngue kuéra che ndive oĩva omoguahẽ peẽme imaitei,” oñe’ẽ opavave creyente 

rehe ko’ápe.   

Jahecha kuaa vaerȃ pe “imarangatúva” ndaha’éi pe oñembotuicháva. Pe imarangatúva ha’e 

pe ombotuicháva Ñandejára Jesucristope.   

Ko versículo 7pe oñe’ẽ pe py’a guapy rehe. Jaguereko haḡua py’a guapy ñaikotevẽ pe gracia 

rehe.  Pe ñe’ẽ – shalom – oiporu umi judío kuéra oñomomaitei haḡua py’a guapýpe.  

Ñamoñe’ẽ pe versículo 8: 

Romanos 1:8  “Tenondete, Jesucristo rupi ame'ẽ che aguije Ñandejárape, peteĩ-teĩva 

pende rehe, opa rupi niko heta imandu'áva pende jeroviáre! 

  Ha’e he’i: “Tenondete, Jesucristo rupi ame'ẽ che aguije Ñandejárape.”  Pablo ome’ẽ 

ijaguije Ñandejárape. 

Romape heta creyente pyahu oî ojeroviáva Jesucristo rehe.  Opa rupi oñeñe’ẽ Jesucristo rehe 

ha pe emperador jepe okyhyje.  Upe rire oñeñepyrữ ojepersegui umi cristiano kuérape, ha Pablo 

he’i ko’ápe“opa rupi niko heta imandu'áva pende jeroviáre.”  ¡Oñeñe’ẽ porȃ umi cristiano kuéra 

rehe Romape, ñepyrurȃ! 

Pe ijerovia kuéra hesakȃ porȃiterei ha upéva oñemosarambi Roma tuichakue.  Péva 

ohechauka Romape  ojekuaaiterei oîha heta creyente Romape. Ñamoñe’ẽ umi versículo 9 ha 10  

ko capítulo 1gui, Romanospe: 

Romanos 1:9-10  “Ñandejára, che amba'apoha che py'aite guive, amombe'úvo Ta'ýra 

marandu porã, oikuaa manterei che mandu'aha pende rehe, 10ha che ñembo'épe ajerure opa 

ára Ñandejárape, ha'e oipotárõ, toheja tahami pohechávo.” 

Pablo ohai ko Epístola 20 año oikuaa rire Cristope,  heta oî ndoikuaáiva chupe.  Umi 

ndocha’éiva hese ndogueroviái añeteha pe he’íva. Ha’e ndohói gueteri Romape, ha heta oî umi 

oporandúva mba’érepa Pablo oho Corintope ha ndohói Romape. Corinto aiḡui oî Romagui. 

Ko’ápe japytáta angirữ che rendúva. Ambue programape ñamyesakȃvéta ñane mbo’epy!  

Ehaíke oréve remombe’úvo mba’éichapa ne pytyvõ ko mbo’epy. Reipota ramo umi nota ha 

bosquejo, ikatu reike reite ore página internet peguápe, kóva ha’e pe 

dirección atravesdelabiblia.org/notas, atravesdelabiblia.org/notas, ha’e jey atravesdelabiblia.org/notas. 

 

Rehenduse jey ramo ko programa, téra ne rehendúi ra’e peteĩva eike 

jey atravesdelabiblia.org/recursos, ha’e jey atravesdelabiblia.org/recursos. 

  

Angirû che rendúva, roha’ãrõ rehai oréve téra embou peteĩ mensaje WhatsApp rupive 0981 521 

200pe  Radio Transmundial Paraguaype, rejerurévo umi nota ha bosquejo ko  programa 

rehegua. Téra ehai oréve internet rupive ko direcciónpeatbparaguay@transmundial.org, ha’e jey 

 atbparaguay@transmundial.org ; roha’ãrõ rehai oréve. Ñandejára tande rovasa porãite.             

